
მე-3 კლასი 

ტესტის ჯამური ქულაა 100. ტესტში წარმოდგენილია 5 სავარჯიშო, 30 საკითხი და 5 ბონუს 

კითხვა.  

ტესტი შედგება არჩევითპასუხიანი, დახურული დავალებებისგან. ტესტის გამსვლელი ქულაა 

35. 

სავარჯიშო 1.  მარცვალი, დამარცვლა  და  გადატანა.  

სავარჯიშო მოიაზრებს დამარცვლის პრინციპის ცოდნას, მარცვალთა რაოდენობის 

ამოცნობას, ღია და დახურულ მარცვლებს. სავარჯიშო 10 ქულიანია და შედგება 5 

საკითხისგან, შესაბამისად, თითოეული საკითხის  ქულა არის 2. 

მაგალითი: 

რომელია სწორად   დამარცვლილი სიტყვა? 

 ა)  მეგ-ობ-არ-ი    ბ)  ან-და-მა-ტი     გ) ჟირ-აფ-ი 

სავარჯიშო 2.  არსებითი  სახელი,  საკუთარი   სახელები. 

საკუთარი სახელების, ვინ და რა ჯგუფის არსებითი სახელების ამოცნობა. სავარჯიშო 10 

ქულიანია და შედგება 5 საკითხისგან, შესაბამისად, თითოეული საკითხის  ქულა არის 2. 

მაგალითი: 

რამდენი   საკუთარი  სახელია  მოცემულ წინადადებაში? 

 „ანა და თომა სკოლაში ერთად დადიან, ისინი საუკეთესო მეგობრები არიან.“ 

ა) ორი         ბ)   ხუთი         გ)  ექვსი 

  

სავარჯიშო 3.  მოქმედების  გამომხატველი   სიტყვები  და  მათი  დრო.  

მოქმედების გამომხატველი სიტყვის დროის ამოცნობა, წინადადებაში გამოყენება. 

სავარჯიშო 20 ქულიანია და შედგება 5 საკითხისგან, შესაბამისად, თითოეული საკითხის  

ქულა არის 4. 

როდის  ხდება  მოქმედება   წინადადებაში? 

„მზე ანათებდა და ზღვაც მშვიდი იყო“ 

ა) ახლა      ბ)  წარსულში    გ) მომავალში  

 



სავარჯიშო 4. მსგავსი და საპირისპირო მნიშვნელობის სიტყვები.  

სავარჯიშო ორიენტირებულია სიტყვების მნიშვნელობის ცოდნაზე. სავარჯიშო 20 ქულიანია 

და შედგება 5 საკითხისგან, შესაბამისად, თითოეული საკითხის  ქულა არის 4. 

მაგალითი: 

როგორი მნიშვნელობისაა სიტყვები ,, ბევრი -ცოტა“ 

ა) მსგავსი მნიშვნელობის    ბ) საპირისპირო მნიშვნელობის     გ) სხვადასხვა მნიშვნელობის 

  

 სავარჯიშო 5. ტექსტის  გააზრება.   

სავარჯიშო ორიენტირებულია მცირე ზომის უცხო ტექსტის გაგებისა და გააზრების უნარზე, 

პერსონაჟის თვისებებისა და სიტყვის მნიშვნელობის განსაზღვრაზე. სავარჯიშო 40 ქულიანია 

და შედგება 10 საკითხისგან, შესაბამისად, თითეული საკითხის  ქულა არის 4. 

  

6. ბონუს სავარჯიშო (15 ქულა) 

ზოგადი ცოდნა, ლექსიკური მარაგი 

მაგალითი: 

რა მთავრდება სიტყვებით: ,,ჭირი - იქა, ლხინი - აქა“: 

ა) ლექსი    ბ) ზღაპარი           გ) მოთხრობა 

 


